
sþ. 396. Tillaga til þingsályktunar [219. mál]
um endurskoðun laga nr. 102 frá 21. des. 1962, um ættaróðul, ættarjarðir o. fl.

Flm.: Ólafur Jóhannesson.

Alþingi ályktar að fela ríkisstjórninni að láta endurskoða lög nr. 102 frá 21.
des. 1962, um ættaróðul, ættarjarðir, erfðaábúð og sölu þjóð- og kirkjujarða. Niður-
stöður endurskoðunarinnar skulu lagðar fyrir næsta reglulegt Alþingi.

Greinargerð.
Það er mikil þörf á að endurskoða ákvæði löggjafarinnar um ættaróðul og

ættarjarðir. Þau eru sum hver nokkuð óljós, og þarf nauðsynlega að gera þau
skýrari. Sum ákvæðanna geta og tæplega talizt sanngjörn. Þá er þar einnig að finna
ákvæði, sem virðast höggva nærri eignarréttarákvæði stjórnarskrárinnar. Í fram-
kvæmdinni munu nokkur ákvæði laganna hafa orðið dauður bókstafur, og er þó
eigi víst, að alls staðar sé fullt samræmi í framkvæmd. Það er því ástæða til að
kanna, hver framkvæmd löggjafarinnar hafi verið í raun og veru og að hve miklu
leyti hafi náðst sá tilgangur, sem upphaflega vakti fyrir löggjafanum með þessari
lagasetningu. Af öllum þessum ástæðum er að dómi flutningsmanns þörf á því að
taka lög þessi til rækilegrar könnunar og endurskoðunar. því er þessi þingsálykt-
unartillaga flutt.

Nánar í framsögu.


